


Elektron nashr, 2026-yil, iyul.

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori (DSc), professor
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.
Yusupov Maxamadamin Abduxamidovich, iqtisodiyot fanlari nomzodi (DSc), professor
Kalonova Moxigul Baxritdinovna, iqtisodiyot fanlari nomzodi (PhD), dotsent
Mirzayev Kulmamat Djanzakovich, iqtisodiyot fanlari nomzodi (DSc), professor.
Karimova Nilufar Sadirdin qizi, iqtisodiyot fanlari bo‘yicha falsafa doktori (PhD)
Norboyеv Odil Abrayеvich, iqtisodiyot fanlari bo‘yicha falsafa doktori (PhD), dotsent
Karimova Nilufar Sadirdin qizi, iqtisodiyot fanlari bo‘yicha falsafa doktori (PhD)
Pardaev Umidjon Uralovich, iqtisodiyot fanlari doktori (DSc), professor
Xolmirzayev Ulugʻbek Abdulazizovich, Iqtisodiyot fanlari doktori (DSc)



05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

O‘TISHDA UCHRAYDIGAN ASOSIY MUAMMOLAR: SO‘ROVNOMA NATIJALARI ASOSIDA TAHLIL..............41
Safarova Gulbahor Nusratovna
TEMIR YOʻL TRANSPORTI INNOVATSION EKOTIZIMINI SHAKLLANTIRISH MODELI......................................45
Muradov Bahrom, Masharipov Maʼsud
TIJORAT BANKLARIDA QARZ OLUVCHILARNING TO‘LOVGA LAYOQATLILIGINI BAHOLASHNING 
NAZARIY-USLUBIY ASOSLARI....................................................................................................................................................49
Soibov Jamshid Raxmatqulovovich
OʻZBEKISTONDA CHEGARALARARO TURIZMNI RIVOJLANTIRISHDA BOJXONA XIZMATLARINI 

Ergashev Qobiljon Ernazarovich
TIJORAT BANKLARIDA ICHKI AUDITNING IQTISODIY MOHIYATI VA FUNKSIONAL EVOLYUTSIYASI: 
XALQARO STANDARTLARNING YANGI AVLODI ASOSIDAGI YONDASHUV.............................................................62
Narziyev Xayotjon Azamatovich
MOLIYAVIY INVESTITSIYALAR AUDITINI O‘TKAZISH METODIKASINI VA AUDIT RISKLARINI 

Jumamurodov To‘libay Yeldashbayevich
MOLIYAVIY HISOBOT IZOHLARIDA UZOQ MUDDATLI AKTIVLAR QADRSIZLANISHI YUZASIDAN OCHIB 
BERILADIGAN AXBOROTLAR TARKIBINI KENGAYTIRISH ORQALI HISOBOT SHAFFOFLIGINI OSHIRISH.. 	
.................................................................................................................................................................................................................75
Fayzullayev Begzod Baxtiyor o‘g‘li
XORIJIY MAMLAKATLAR TAJRIBASINI O‘ZBEKISTON DAVLAT SEKTORI ICHKI AUDITIGA 
MOSLASHTIRISHNING KONSEPTUAL MODELI VA MUHIMLILIK DARAJALARINI ME’YORIY-HUQUQIY 
BAZAGA JORIY ETISH.....................................................................................................................................................................82
Ismatillayev Baypo‘lat Xushvaqtovich
OʻZBEKISTONDA TOVAR YETKAZIB BERISH ZANJIRI ISHTIROKCHILARI FAOLIYATI VA BOJXONA 
NAZORATI TIZIMINING ZAMONAVIY HOLATI TAHLILI..................................................................................................90
Ergashev Qobiljon, Kilichov Nazar
DAVLAT XARIDLARI BO‘YICHA ICHKI AUDITNING XATARGA YO‘NALTIRILGAN METODOLOGIYASI........96
Rajabov Shuxrat Ismayilovich
TIJORAT BANKLARIDA ICHKI AUDIT XIZMATI TUSHUNCHASINING IQTISODIY MAZMUNI VA UNI 

Ismailov Azizbek Madaminovich

Tojiyeva Shahlo Mahmatmurodovna

BOʻLINMALAR OʻRTASIDA TRANSFERT 

CHIQARISH XARAJATLARI HISOBINI 

Annotatsiya. Gʻallachilik klasterlarining ichki boʻlinmalari oʻrtasida mahsulot va yarim tayyor mahsulotlar harakatini 
hisobga olish hamda oʻzaro hisob-kitoblarda transfert baholarini shakllantirish masalalari tadqiq etilgan. Gʻallachilik 
klasterining “yetishtirish — saqlash — qayta ishlash — sotish” qiymat zanjiri bosqichlarini javobgarlik markazlari bilan 
oʻzaro bogʻlash asosida ishlab chiqarish xarajatlari va iqtisodiy natijalarni alohida shakllantirish yondashuvi taklif etilgan. 
Ichki boʻlinmalar oʻrtasida harakatlanuvchi mahsulot va yarim tayyor mahsulotlarni baholashda toʻliq tannarx, standart 
foydalilik va bozor bahosini oʻzaro uygʻunlashtirishga asoslangan transfert baholarini shakllantirish usuli ishlab chiqilgan. 
Mazkur usul ichki boʻlinmalar oʻrtasidagi oʻzaro hisob-kitoblarni takomillashtirish, mahsulot va xomashyoni iqtisodiy 
asoslangan holda baholash hamda har bir ishlab chiqarish boʻlinmasining moliya-xoʻjalik faoliyati natijalarini alohida 
aniqlash imkonini beradi.

Kalit soʻzlar: gʻallachilik klasteri, ichki boʻlinma, ishlab chiqarish xarajatlari, transfert bahosi, ichki hisob-kitoblar, qiymat 
zanjiri, javobgarlik markazi, toʻliq tannarx, standart foydalilik, bozor bahosi, moliyaviy natija, boshqaruv hisobi.

Аннотация. Исследованы вопросы учета движения продукции и полуфабрикатов между внутренними 
подразделениями зерноводческих кластеров и формирования трансфертных цен во внутренних расчетах. 
Предложен подход к раздельному формированию производственных затрат и экономических результатов 
на основе взаимосвязи этапов цепочки создания стоимости «выращивание — хранение — переработка — 
реализация» с центрами ответственности. Разработан метод формирования трансфертных цен на продукцию 
и полуфабрикаты, перемещаемые между внутренними подразделениями, основанный на сочетании полной 
себестоимости, нормативной рентабельности и рыночной цены. Применение данного метода позволяет 
совершенствовать взаиморасчеты между внутренними подразделениями, экономически обоснованно оценивать 
продукцию и сырье, а также раздельно определять результаты финансово-хозяйственной деятельности каждого 
производственного подразделения.

Ключевые слова: зерноводческий кластер, внутреннее подразделение, производственные затраты, 
трансфертная цена, внутренние расчеты, цепочка создания стоимости, центр ответственности, полная 
себестоимость, нормативная рентабельность, рыночная цена, финансовый результат, управленческий учет.

Abstract. The accounting of product and semi-finished product movements between the internal divisions of grain-grow-
ing clusters and the formation of transfer prices for internal settlements are examined. An approach is proposed for the 
separate determination of production costs and economic results by linking the stages of the “cultivation — storage 
— processing — sales” value chain with responsibility centers. A method for forming transfer prices for products and 
semi-finished products transferred between internal divisions has been developed based on the combination of full cost, 
standard profitability, and market price. The application of this method makes it possible to improve settlements between 
internal divisions, economically justify the valuation of products and raw materials, and separately determine the financial 
and economic performance of each production division.

Keywords: grain-growing cluster, internal division, production costs, transfer price, internal settlements, value chain, 
responsibility center, full cost, standard profitability, market price, financial result, management accounting.

K I R I S H
Gʻallachilik klasterlarining integratsiyalashgan faoliyati gʻallani yetishtirishdan boshlab, uni saqlash, 

qayta ishlash va tayyor mahsulotni sotishgacha boʻlgan oʻzaro bogʻliq texnologik jarayonlarni qamrab oladi. 
Mazkur qiymat zanjirining har bir bosqichida ishlab chiqarish xarajatlari, mahsulot va yarim tayyor mahsulotlar, 
daromadlar hamda iqtisodiy natijalar shakllanadi. Shu sababli gʻallachilik klasterlarida ishlab chiqarish 
xarajatlari hisobini faqat korxona miqyosida umumlashtirib yuritish alohida texnologik bosqichlarning xarajatlari 
va natijadorligini yanada aniqroq baholash zaruratini yuzaga keltiradi.

Gʻallachilik klasterlarida ishlab chiqarish xarajatlari hisobining axborot imkoniyatlarini kengaytirish uchun 
qiymat zanjiri bosqichlarini javobgarlik markazlari (segmentlari) bilan oʻzaro bogʻlash muhim ahamiyat kasb 
etadi. Bunda “yetishtirish — saqlash — qayta ishlash — sotish” bosqichlarida yuzaga keladigan xarajatlar va 
iqtisodiy natijalarni ularning shakllanishi uchun javobgar boʻlgan boshqaruv boʻgʻinlari kesimida hisobga olish 
alohida markazlar faoliyatini iqtisodiy baholash hamda ichki nazoratni zarur analitik axborot bilan taʼminlash 
imkonini beradi.

Mazkur masalaning yana bir muhim jihati qiymat zanjiri bosqichlari oʻrtasida harakatlanadigan mahsulot 
va yarim tayyor mahsulotlarni qiymat jihatidan asosli baholash bilan bogʻliq. Bir bosqichda shakllangan 
mahsulot keyingi bosqich uchun xomashyo yoki yarim tayyor mahsulot sifatida foydalanilishi sababli uning 
ichki hisob bahosini toʻgʻri belgilash har bir javobgarlik markazining xarajatlari va iqtisodiy natijalarini ishonchli 
aniqlashning muhim sharti hisoblanadi. Shu nuqtayi nazardan, ichki transfert baholarini shakllantirishda toʻliq 
tannarx, standart foydalilik va mavjud bozor baholarini oʻzaro uygʻunlashtirish zarurati yuzaga keladi.

Tadqiqot doirasida oʻrganilgan 24 ta gʻallachilik klasterining hisob amaliyoti mazkur yoʻnalishni yanada 
takomillashtirish zarurligini koʻrsatdi. Tahlil qilingan klasterlarning 4 tasida, yaʼni 16,7 foizida xarajatlar va 
moliyaviy natijalarni javobgarlik markazlari boʻyicha ajratib hisobga olish amaliyoti mavjud boʻlib, boshqa 
subyektlarda xarajatlarni asosan umumlashtirilgan holda hisobga olish amaliyoti qoʻllaniladi. Shuningdek, 
oʻrganilgan klasterlarda qiymat zanjiri bosqichlari oʻrtasida mahsulot va yarim tayyor mahsulotlarni baholashga 
moʻljallangan tizimli ichki transfert baholari mexanizmini rivojlantirish imkoniyatlari mavjud. Mazkur holat 
alohida javobgarlik markazlari faoliyatini iqtisodiy baholash va xarajatlar ustidan ichki nazoratni tashkil etish 
imkoniyatlarini yanada kengaytirish zaruratini yuzaga keltiradi.

Shu sababli gʻallachilik klasterlarida ishlab chiqarish xarajatlari hisobini qiymat zanjiri bosqichlari va 
javobgarlik markazlari kesimida tashkil etish, xarajatlar hamda iqtisodiy natijalarni tegishli markazlarga biriktirish 
va ular oʻrtasida harakatlanuvchi mahsulot hamda yarim tayyor mahsulotlar uchun ichki transfert baholarini 
shakllantirishning yagona uslubiy mexanizmini ishlab chiqish zarurati mavjud.

Shundan kelib chiqib, tadqiqotning maqsadi gʻallachilik klasterlarining ichki boʻlinmalari oʻrtasidagi oʻzaro 
hisob-kitoblarni takomillashtirish maqsadida “yetishtirish — saqlash — qayta ishlash — sotish” qiymat zanjiri 
bosqichlarini javobgarlik markazlari bilan oʻzaro bogʻlash, ular oʻrtasida harakatlanuvchi mahsulot va yarim 
tayyor mahsulotlarni iqtisodiy asoslangan holda baholash hamda toʻliq tannarx, standart foydalilik va bozor 
bahosini uygʻunlashtiruvchi ichki transfert baholarini shakllantirish usulini ishlab chiqishdan iborat.

M A V Z U G A  O I D  A D A B I Y O T L A R  S H A R H I
Boshqaruv hisobida ishlab chiqarish xarajatlarini javobgarlik markazlari kesimida shakllantirish alohida 

tarkibiy boʻlinmalar faoliyatini iqtisodiy baholash va xarajatlar ustidan nazoratni kuchaytirishning muhim 
vositalaridan biri hisoblanadi. S.M. Datar va M.V. Rajan xarajatlar hamda iqtisodiy natijalarni ularni nazorat 
qilish vakolatiga ega boʻlgan menejerlar faoliyati bilan bogʻlashni javobgarlik hisobining asosiy tamoyillaridan biri 
sifatida baholaydilar [1]. Mualliflar transfert baholarini esa tashkilotning alohida boʻlinmalari oʻrtasida mahsulot 
va xizmatlar harakatini qiymat jihatidan baholash, ularning natijadorligini oʻlchash va boshqaruv qarorlarini 
muvofiqlashtirish vositasi sifatida izohlaydilar.

C. Drury va M. Tayles markazlashtirilmagan boshqaruv sharoitida javobgarlik markazlari faoliyatini 
baholashda xarajatlar, daromadlar va moliyaviy natijalarni tegishli boshqaruv boʻgʻinlari bilan bogʻlash zarurligini 
asoslaydilar [2]. Ularning yondashuvida ichki transfert baholari alohida boʻlinmalar oʻrtasidagi iqtisodiy 
munosabatlarni tartibga solish, xarajatlarning qoplanishini taʼminlash va faoliyat natijalarini oʻzaro qiyoslash 
imkonini beruvchi boshqaruv hisobi instrumenti sifatida qaraladi.

Mahalliy tadqiqotlarda ham xarajatlarni ularning kelib chiqish joylari va javobgarlik markazlari boʻyicha 
hisobga olish masalalariga alohida eʼtibor qaratilgan. S.Ya. Xamidova ishlab chiqarish resurslaridan oqilona 
foydalanish va xarajatlar ustidan nazoratni kuchaytirishda xarajatlarni kelib chiqish joylari hamda javobgarlik 
markazlari kesimida hisobga olish tizimini rivojlantirish zarurligini asoslaydi [3]. Mazkur yondashuv xarajatlarni 
faqat mahsulot tannarxiga kiritiladigan umumiy summa sifatida emas, balki ularning shakllanish joyi va tegishli 
boshqaruv subyektining javobgarligi bilan bogʻliq holda hisobga olishning ahamiyatini koʻrsatadi.

Gʻallachilik klasterlarida javobgarlik hisobining oʻziga xosligi ishlab chiqarish jarayonining yagona qiymat 
zanjiri doirasida amalga oshirilishi bilan belgilanadi. “Yetishtirish — saqlash — qayta ishlash — sotish” 
bosqichlarining texnologik va iqtisodiy jihatdan oʻzaro bogʻliqligi bir bosqichda shakllangan mahsulotning 
keyingi bosqich uchun xomashyo yoki yarim tayyor mahsulotga aylanishiga olib keladi. Shu sababli ishlab 
chiqarish xarajatlarini javobgarlik markazlari kesimida hisobga olish bilan bir qatorda, markazlar oʻrtasida 
harakatlanadigan mahsulot va yarim tayyor mahsulotlarning ichki hisob bahosini asosli shakllantirish ham 
muhim ahamiyat kasb etadi.

Ichki transfert baholarini shakllantirishda xarajatlarga asoslangan va bozor bahosiga asoslangan 
yondashuvlarning oʻziga xos afzalliklari mavjud. Xarajatlarga asoslangan yondashuv javobgarlik markazida 
shakllangan xarajatlarning qoplanishini taʼminlasa, bozor bahosiga asoslangan yondashuv mahsulotning tashqi 
iqtisodiy qiymatini hisobga olish imkonini beradi. Gʻallachilik klasterining ketma-ket bogʻlangan texnologik 
bosqichlarida ushbu yondashuvlarni oʻzaro uygʻunlashtirgan holda qoʻllash alohida markazlar iqtisodiy 
natijalarini yanada toʻliq baholash imkonini beradi. Shu sababli ichki transfert baholarini shakllantirishda toʻliq 
tannarx, standart foydalilik va bozor bahosini oʻzaro uygʻunlashtirish zarurati yuzaga keladi.

Oʻzbekiston Respublikasi buxgalteriya hisobining 21-sonli milliy standarti xoʻjalik yurituvchi subyektlarda 
buxgalteriya hisobining hisobvaraqlar rejasini qoʻllash va ishchi hisobvaraqlar rejasini shakllantirishning 
normativ asoslarini belgilaydi [4]. Mazkur normativ imkoniyat gʻallachilik klasterlarida ishlab chiqarish xarajatlari 
hisobini qiymat zanjiri bosqichlari va javobgarlik markazlari kesimida analitik jihatdan chuqurlashtirish uchun 
metodik asos yaratadi. Bunda xarajatlarni tegishli javobgarlik markazlariga biriktirish, ichki mahsulot harakatini 
transfert baholari asosida aks ettirish hamda markazlar faoliyatini iqtisodiy baholash uchun zarur boʻlgan 
analitik axborotni shakllantirish imkoniyati kengayadi.

Mavjud ilmiy yondashuvlarni umumlashtirish shuni koʻrsatadiki, javobgarlik markazlari va transfert baholarini 
boshqaruv hisobida qoʻllash masalalari ilmiy adabiyotlarda keng tadqiq etilgan. Shu bilan birga, gʻallachilik 
klasterlarining ichki boʻlinmalari oʻrtasida harakatlanuvchi mahsulot va yarim tayyor mahsulotlarni iqtisodiy 
asoslangan holda baholash, ichki hisob-kitoblarda transfert baholarini shakllantirish hamda shu asosda har bir 
ishlab chiqarish boʻlinmasining xarajatlari va moliya-xoʻjalik faoliyati natijalarini alohida aniqlashga qaratilgan 
yaxlit uslubiy yondashuvni yanada rivojlantirish imkoniyatlari mavjud. Mazkur holat gʻallachilik klasterlarining 
qiymat zanjiri va ichki boʻlinmalari xususiyatlarini hisobga olgan holda transfert baholarini shakllantirish usulini 
takomillashtirish zaruratini belgilaydi.

T A D Q I Q O T  M E T O D O L O G I YA S I
Tadqiqotda tizimli yondashuv, monografik oʻrganish, qiyosiy va hujjatli tahlil, guruhlash hamda hisob-

kitob usullaridan foydalanildi. Gʻallachilik klasterlarining qiymat zanjiri, ichki boʻlinmalari va ular oʻrtasidagi 
mahsulot harakati oʻrganilib, ishlab chiqarish xarajatlari va iqtisodiy natijalarni javobgarlik markazlari kesimida 
shakllantirish, shuningdek, toʻliq tannarx, standart foydalilik va bozor bahosini oʻzaro uygʻunlashtirish asosida 
ichki transfert baholarini belgilash usuli uslubiy jihatdan asoslandi.

T A H L I L  V A  N A T I J A L A R
Gʻallachilik klasterlarida ishlab chiqarish xarajatlari hisobini takomillashtirishda qiymat zanjirining alohida 

bosqichlarida shakllanadigan xarajatlar va iqtisodiy natijalarni tegishli ichki boʻlinmalar bilan bogʻlash muhim 
ahamiyatga ega. Gʻallani yetishtirishdan boshlab, uni saqlash, qayta ishlash va tayyor mahsulotni sotishgacha 
boʻlgan jarayonlarning yagona texnologik tizimda oʻzaro bogʻlanganligi bir boʻlinmada shakllangan mahsulotning 
keyingi boʻlinma uchun xomashyo yoki yarim tayyor mahsulot sifatida foydalanilishiga olib keladi. Shu sababli 
ichki boʻlinmalar oʻrtasidagi mahsulot harakatini iqtisodiy asoslangan transfert baholari orqali aks ettirish har 
bir ishlab chiqarish boʻlinmasining xarajatlari va moliya-xoʻjalik faoliyati natijalarini alohida aniqlashning muhim 
sharti hisoblanadi.

Tadqiqot doirasida oʻrganilgan 24 ta gʻallachilik klasterining hisob amaliyoti ushbu yoʻnalishni uslubiy 
jihatdan yanada takomillashtirish imkoniyatlari mavjudligini koʻrsatdi. Tahlil qilingan klasterlarning 4 tasida, 
yaʼni 16,7 foizida xarajatlar va moliyaviy natijalarni javobgarlik markazlari boʻyicha ajratib hisobga olish tizimi 
mavjud. Boshqa klasterlarda xarajatlarning umumlashtirilgan holda hisobga olinishi va keyinchalik taqsimlash 
koeffitsiyentlari orqali mahsulot tannarxiga oʻtkazilishi alohida texnologik bosqichlarning iqtisodiy natijadorligini 
yanada aniq baholash zaruratini yuzaga keltiradi. Shu bilan birga, 128 nafar bosh buxgalter va rahbar xodim 
oʻrtasida oʻtkazilgan soʻrov natijalariga koʻra, respondentlarning 91 foizi javobgarlik markazlari tizimini joriy 
etish zarurligini qoʻllab-quvvatlagan.

Aniqlangan holatlardan kelib chiqib, gʻallachilik klasterlarida ishlab chiqarish xarajatlari hisobini qiymat 

zanjiri va javobgarlik markazlarini oʻzaro bogʻlovchi model asosida tashkil etish taklif etiladi. Modelda gʻallachilik 
klasterining asosiy qiymat zanjiri “yetishtirish — saqlash — qayta ishlash — sotish” bosqichlariga ajratilib, har 
bir bosqich tegishli javobgarlik markazlari bilan bogʻlanadi.

“Yetishtirish” segmenti tarkibida uchta javobgarlik markazi ajratiladi: JM-1 “Urugʻchilik va ekish”, JM-2 
“Daladagi parvarish” hamda JM-3 “Oʻrish va yigʻish”. Mazkur markazlarda gʻalla yetishtirishning tegishli 
texnologik jarayonlari boʻyicha ishlab chiqarish xarajatlari shakllantiriladi va ular xarajatlar markazlari sifatida 
tashkil etiladi.

“Saqlash” segmenti JM-4 “Tozalash, saqlash va elevator” javobgarlik markazini qamrab oladi. Ushbu 
markazda hosilni tozalash, quritish, saqlash va elevator xizmatlari bilan bogʻliq xarajatlarni alohida hisobga 
olish nazarda tutiladi.

“Qayta ishlash” segmenti JM-5 “Un ishlab chiqarish va qayta ishlash” javobgarlik markazi orqali 
ifodalanadi. Mazkur markazda gʻallani qayta ishlash jarayonida shakllanadigan xarajatlar, mahsulot qiymati va 
iqtisodiy natijalarni alohida hisobga olish uni foyda markazi sifatida baholash imkonini beradi.

“Sotish” segmenti JM-6 “Ichki va eksport savdo” javobgarlik markazini oʻz ichiga oladi. Ushbu markaz 
ichki va tashqi bozorlarda mahsulot realizatsiyasi bilan bogʻliq daromadlar, xarajatlar va natijalarni shakllantirishi 
sababli daromad va foyda markazi sifatida tashkil etiladi.

Klaster tarkibidagi JM-7 “Ijtimoiy soha” esa mahsulotning asosiy qiymat zanjirida bevosita ishtirok 
etmaydigan yordamchi javobgarlik markazi sifatida alohida hisobga olinadi. Unda ijtimoiy obyektlar bilan bogʻliq 
xarajatlarni asosiy ishlab chiqarish jarayonlari natijalaridan alohida hisobga olish maqsadga muvofiq.

Shunday qilib, taklif etilgan modelning asosiy qiymat zanjiri oltita javobgarlik markazini qamrab olib, ular 
toʻrtta funksional segment — yetishtirish, saqlash, qayta ishlash va sotish doirasida birlashtiriladi. Bunda JM-1–
JM-4 xarajatlar markazlari, JM-5 foyda markazi, JM-6 esa daromad va foyda markazi sifatida shakllantiriladi. 
JM-7 yordamchi xarajatlar markazi sifatida alohida yuritiladi.

Mazkur yondashuv ishlab chiqarish xarajatlarini ularning shakllanish joyi va ular uchun javobgar boshqaruv 
subyekti bilan oʻzaro bogʻlash imkonini beradi. Natijada har bir javobgarlik markazi boʻyicha xarajatlar, 
daromadlar va iqtisodiy natijalarni alohida shakllantirish, ularning klaster umumiy natijasiga taʼsirini baholash 
hamda xarajatlar ustidan ichki nazorat uchun zarur analitik axborotni olish imkoniyati kengayadi.

Shu bilan birga, javobgarlik markazlarini ajratish ishlab chiqarish xarajatlari hisobining yaxlit modelini 
shakllantirishning muhim tarkibiy qismi hisoblanadi. Gʻallachilik klasterida bir javobgarlik markazida shakllangan 
mahsulot yoki yarim tayyor mahsulot keyingi markaz uchun xomashyo sifatida foydalaniladi. Shu sababli 
qiymat zanjiri boʻylab harakatlanadigan mahsulot va yarim tayyor mahsulotlarning ichki hisob bahosini iqtisodiy 
jihatdan asosli belgilash taklif etilayotgan modelning ikkinchi muhim tarkibiy elementi hisoblanadi.

Javobgarlik markazlari oʻrtasidagi mahsulot va yarim tayyor mahsulotlar harakatini hisobda izchil aks 
ettirish uchun ularning ichki hisob bahosini iqtisodiy jihatdan asosli shakllantirish talab etiladi. Tadqiqotda 
oʻrganilgan gʻallachilik klasterlarida qiymat zanjiri boʻgʻinlari oʻrtasida qoʻllaniladigan tizimli ichki transfert 
baholari mexanizmini yanada rivojlantirish alohida javobgarlik markazlari xarajatlari va iqtisodiy natijalarini xolis 
baholash imkoniyatlarini kengaytirishi aniqlandi.

Ichki transfert baholarini shakllantirish amaliyotida oʻzgaruvchan xarajatlarga, toʻliq tannarxga hamda bozor 
bahosiga asoslangan usullardan foydalanish mumkin. Oʻzgaruvchan xarajatlar usulida ichki transfert bahosi 
tegishli javobgarlik markazida yuzaga kelgan oʻzgaruvchan xarajatlar asosida shakllantiriladi. Toʻliq tannarx 
usulida bevosita va taqsimlangan ishlab chiqarish xarajatlarini qamrab oluvchi toʻliq tannarx asos sifatida qabul 
qilinadi. Bozor bahosiga asoslangan usulda esa mahsulot yoki yarim tayyor mahsulotning taqqoslanadigan 
tashqi bozor bahosi ichki hisob-kitoblar uchun mezon vazifasini bajaradi.

Mazkur usullarning har biri muayyan afzalliklarga ega boʻlib, gʻallachilik klasterining koʻp bosqichli va oʻzaro 
bogʻlangan qiymat zanjirida ularni oʻzaro uygʻunlashtirgan holda qoʻllash javobgarlik markazlari faoliyatining 
iqtisodiy natijalarini yanada asosli baholash imkonini beradi. Shu sababli toʻliq tannarx, standart foydalilik 
va bozor bahosini oʻzaro uygʻunlashtirishga asoslangan ichki transfert baholarini shakllantirish usuli 
taklif etiladi. Mazkur usulda mahsulot yoki yarim tayyor mahsulot uchun taqqoslanadigan tashqi bozorning 
mavjudligi yoki mavjud emasligiga qarab, ichki transfert bahosini aniqlashning ikki holati nazarda tutiladi.

Mahsulot yoki yarim tayyor mahsulot uchun taqqoslanadigan tashqi bozor mavjud boʻlganda, ichki transfert 
bahosi quyidagi formula asosida aniqlanadi:

TPᵢ = max {FCᵢ × (1 + Rᵢ); Pbozorᵢ × Kᵢ} (1)
Taqqoslanadigan tashqi bozor bahosi mavjud boʻlmaganda esa ichki transfert bahosi toʻliq tannarx va 

standart foydalilik asosida quyidagicha shakllantiriladi:
TPᵢ = FCᵢ × (1 + Rᵢ) (2)
Bunda:
TPᵢ — i-javobgarlik markazi boʻyicha ichki transfert bahosi;
FCᵢ — i-javobgarlik markazida shakllangan toʻliq tannarx;

Rᵢ — tegishli javobgarlik markazi uchun standart foydalilik darajasi;
Pbozorᵢ — mahsulot yoki yarim tayyor mahsulotning taqqoslanadigan tashqi bozor bahosi;
Kᵢ — mahsulot sifati va yetkazib berish shartlarini hisobga oluvchi korreksiya koeffitsiyenti.
Taklif etilgan metodik yondashuvda Rᵢ va Kᵢ koʻrsatkichlari barcha ichki boʻlinmalar uchun bir xil qatʼiy 

meʼyor sifatida belgilanmaydi. Ularning miqdori tegishli ishlab chiqarish boʻlinmasining funksional xususiyati, 
shakllangan xarajatlar tarkibi, mahsulot sifati, mavjud bozor sharoiti hamda yetkazib berish shartlaridan kelib 
chiqib aniqlanishi lozim. Bunday yondashuv transfert bahosini klasterning muayyan texnologik va iqtisodiy 
sharoitlariga mos ravishda shakllantirish imkonini beradi.

Taklif etilgan usulning iqtisodiy mazmuni ichki transfert bahosini faqat mahsulotning bir javobgarlik 
markazidan ikkinchisiga oʻtkazish bahosi sifatida emas, balki tegishli markaz xarajatlari va iqtisodiy natijalarini 
ichki boshqaruv hisobi doirasida baholash vositasi sifatida shakllantirishdan iborat. Bunda FCᵢ × (1 + Rᵢ) qiymati 
javobgarlik markazida shakllangan toʻliq tannarx va standart foydalilikni aks ettiruvchi hisob-kitob mezoni 
vazifasini bajaradi. Taqqoslanadigan tashqi bozor mavjud boʻlganda, ushbu qiymat mahsulot sifati va yetkazib 
berish shartlariga moslashtirilgan Pbozorᵢ × Kᵢ qiymati bilan qiyoslanadi.

Agar Pbozorᵢ × Kᵢ > FCᵢ × (1 + Rᵢ) boʻlsa, ichki transfert bahosini shakllantirishda bozor qiymati ustuvor 
mezon sifatida qabul qilinadi. Aksincha, FCᵢ × (1 + Rᵢ) qiymatining tuzatilgan bozor bahosidan yuqori boʻlishi 
tegishli javobgarlik markazida shakllangan xarajatlar va bozor sharoitlari oʻrtasidagi tafovutni aniqlash imkonini 
beradi. Bunday tafovut boshqaruv hisobi nuqtayi nazaridan xarajatlar tarkibi, resurslardan foydalanish 
samaradorligi va standart foydalilik parametrlarini qoʻshimcha tahlil qilish uchun muhim axborot manbai sifatida 
baholanadi. Shu jihatdan taklif etilayotgan transfert bahosi tashqi realizatsiya bahosini emas, balki javobgarlik 
markazlari faoliyatini ichki iqtisodiy baholash uchun qoʻllaniladigan hisob bahosini ifodalaydi.

Taklif etilgan ichki transfert baholarini shakllantirish usulining gʻallachilik klasterlari faoliyatida qoʻllanish 
mexanizmini ochib berish maqsadida qiymat zanjiri boʻgʻinlari oʻrtasidagi mahsulot va yarim tayyor mahsulotlar 
harakatini baholashning uslubiy ketma-ketligi ishlab chiqildi. Mazkur yondashuvda ichki transfert bahosini 
shakllantirish uchun mahsulotning qaysi boʻlinmadan qaysi boʻlinmaga oʻtkazilishi, tegishli boʻlinmada 
shakllangan toʻliq tannarx, standart foydalilik darajasi hamda taqqoslanadigan bozor bahosining mavjudligi 
asosiy hisob omillari sifatida qabul qilinadi (1-jadval).

1-jadval
Gʻallachilik klasterlarining ichki boʻlinmalari oʻrtasida transfert baholarini shakllantirishning uslubiy ketma-ketligi1

№ Ichki operatsiya mazmuni Transfert bahosini shakllantirish 
asosi Hisobda olinadigan natija

1
Mahsulot yoki yarim tayyor mahsulotni 

bir ishlab chiqarish boʻlinmasidan keyingi 
boʻlinmaga oʻtkazish

Tegishli boʻlinmada shakllangan 
toʻliq tannarx

Mahsulotning ichki hisob 
qiymatini aniqlash

2 Mahsulot uchun taqqoslanadigan tashqi 
bozor mavjud boʻlmagan holat Toʻliq tannarx + standart foydalilik

Boʻlinma xarajatlarini 
qoplash va iqtisodiy 

natijasini shakllantirish

3 Mahsulot uchun taqqoslanadigan tashqi 
bozor mavjud boʻlgan holat

Toʻliq tannarx + standart foydalilik 
hamda tuzatilgan bozor bahosini 

qiyoslash

Iqtisodiy asoslangan ichki 
transfert bahosini belgilash

4 Ichki boʻlinmalar oʻrtasidagi mahsulot 
harakatini hisobda aks ettirish Belgilangan transfert bahosi Oʻzaro hisob-kitoblarni 

tizimli yuritish

5 Har bir ishlab chiqarish boʻlinmasi boʻyicha 
xarajat va natijalarni umumlashtirish

Javobgarlik markazlari 
kesimidagi analitik hisob 

maʼlumotlari

Har bir boʻlinmaning moliya-
xoʻjalik faoliyati natijasini 

alohida aniqlash

1-jadvalda keltirilgan uslubiy ketma-ketlik ichki transfert bahosini mahsulotning oddiy hisob bahosi sifatida 
emas, balki gʻallachilik klasterining ichki boʻlinmalari oʻrtasidagi iqtisodiy munosabatlarni tartibga soluvchi 
boshqaruv hisobi vositasi sifatida shakllantirishni nazarda tutadi. Bunda mahsulot yoki yarim tayyor mahsulot 
bir boʻlinmadan ikkinchi boʻlinmaga oʻtkazilganda, uning qiymati tegishli boʻlinmada shakllangan xarajatlar, 
standart foydalilik hamda mavjud bozor sharoitlarini hisobga olgan holda belgilanadi.

Mazkur tartib ichki boʻlinmalar oʻrtasidagi oʻzaro hisob-kitoblarni izchil tashkil etish, bir boʻlinmadan 
ikkinchisiga beriladigan xomashyo va mahsulotlarni iqtisodiy asoslangan holda baholash hamda xarajatlar va 
iqtisodiy natijalarni ularning shakllanish joylari boʻyicha alohida hisobga olish imkonini beradi. Natijada har bir 
ishlab chiqarish boʻlinmasining moliya-xoʻjalik faoliyati natijalarini mustaqil baholash uchun zarur hisob-analitik 

1	  Manba: tadqiqot natijalari asosida muallif tomonidan ishlab chiqilgan.

axborot shakllanadi.
Javobgarlik markazlari va ichki transfert baholarining yagona hisob modelida oʻzaro bogʻlanishi ikki 

yoʻnalishdagi natijani taʼminlaydi. Birinchidan, ishlab chiqarish xarajatlari, daromadlar va iqtisodiy natijalar 
ularning shakllanish joylari hamda tegishli javobgarlik markazlari kesimida hisobga olinadi. Ikkinchidan, 
markazlar oʻrtasida harakatlanadigan mahsulot va yarim tayyor mahsulotlarning qiymati yagona uslubiy mezon 
— toʻliq tannarx, standart foydalilik va bozor bahosini oʻzaro uygʻunlashtirish asosida shakllantiriladi. Natijada 
javobgarlik markazlari faoliyatini iqtisodiy baholash, xarajatlarning shakllanish joylari boʻyicha ichki nazoratni 
amalga oshirish hamda boshqaruv qarorlari uchun zarur analitik axborotni shakllantirish imkoniyati kengayadi.

Bu esa ichki boʻlinmalar faoliyatini alohida baholash va ular boʻyicha boshqaruv qarorlarini iqtisodiy 
jihatdan asoslash imkoniyatini oshiradi.

Taklif etilgan ichki transfert baholarini shakllantirish usulini ishlab chiqish va amaliyotga moslashtirishda 
“KATTAKURGAN GʻALLA CLUSTER” MChJning buxgalteriya hisobi registrlari hamda ichki boshqaruv 
hisobotlari maʼlumotlaridan foydalanildi [5]. Ishlab chiqilgan usulning korxona faoliyatiga joriy etilishi ichki 
boʻlinmalar oʻrtasidagi oʻzaro hisob-kitoblarni takomillashtirish, bir boʻlinmadan ikkinchi boʻlinmaga beriladigan 
xomashyo va mahsulotlarni iqtisodiy asoslangan holda baholash hamda har bir ishlab chiqarish boʻlinmasining 
moliya-xoʻjalik faoliyati natijalarini alohida aniqlash imkoniyatini kengaytirdi.

Tadqiqot natijalari gʻallachilik klasterlarida ishlab chiqarish xarajatlari hisobini boshqaruv ehtiyojlariga 
yanada moslashtirish imkoniyatlari mavjudligini koʻrsatdi. Oʻrganilgan 24 ta klasterning 4 tasida, yaʼni 16,7 
foizida xarajatlar va moliyaviy natijalarni javobgarlik markazlari kesimida ajratib hisobga olish amaliyotining 
mavjudligi qiymat zanjirining alohida bosqichlari boʻyicha iqtisodiy natijalarni baholash tizimini yanada 
rivojlantirish zarurligini koʻrsatadi. Ayni paytda soʻrovda qatnashgan bosh buxgalter va rahbar xodimlarning 91 
foizi javobgarlik markazlari tizimini joriy etish zarurligini qoʻllab-quvvatlagani hisob amaliyotini boshqaruvning 
axborot talablariga mos ravishda rivojlantirish zaruratini tasdiqlaydi.

Tadqiqotda taklif etilgan yondashuvning muhim jihati gʻallachilik klasterining tashkiliy tuzilmasini alohida 
javobgarlik markazlariga ajratish bilan birga, ularni yagona qiymat zanjiri bilan oʻzaro bogʻlashdan iborat. 
Bunda “yetishtirish — saqlash — qayta ishlash — sotish” qiymat zanjirining toʻrtta funksional segmenti 
doirasida oltita asosiy javobgarlik markazining shakllantirilishi ishlab chiqarish xarajatlari va iqtisodiy natijalarni 
ularning yuzaga kelish joylari bilan bogʻlash imkonini beradi. JM-7 “Ijtimoiy soha”ning asosiy qiymat zanjiridan 
tashqarida yordamchi javobgarlik markazi sifatida ajratilishi esa ishlab chiqarish faoliyatiga bevosita taalluqli 
boʻlmagan xarajatlarni asosiy texnologik segmentlar natijalaridan alohida hisobga olishga xizmat qiladi.

Mazkur yondashuv javobgarlik hisobi nazariyasida xarajatlar va natijalarni ular uchun masʼul boʻlgan 
boshqaruv subyektlari bilan bogʻlash zarurligi toʻgʻrisidagi qarashlarga mos keladi [1; 2]. Shu bilan birga, taklif 
etilgan model gʻallachilik klasterlarining oʻziga xos integratsiyalashgan faoliyatini hisobga olishi bilan umumiy 
javobgarlik markazlari konsepsiyasini boyitadi. Xususan, bir markazda shakllangan mahsulotning keyingi 
markaz uchun xomashyo yoki yarim tayyor mahsulotga aylanishi xarajatlarni markazlar kesimida hisobga 
olish bilan bir qatorda, ular oʻrtasidagi ichki mahsulot harakatini qiymat jihatidan baholashning yagona uslubiy 
mexanizmini ham talab etadi.

Shu nuqtayi nazardan, tadqiqotda ichki transfert baholarini shakllantirishning toʻliq tannarx, standart 
foydalilik va bozor bahosini oʻzaro uygʻunlashtirishga asoslangan usuli ishlab chiqildi. Uning anʼanaviy 
xarajatlarga yoki faqat bozor bahosiga asoslangan yondashuvlardan oʻziga xos jihati shundaki, transfert 
bahosini shakllantirishda javobgarlik markazida yuzaga kelgan toʻliq xarajatlar, belgilangan standart foydalilik 
darajasi va mahsulotning mavjud tashqi bozor qiymati birgalikda hisobga olinadi. Tashqi bozor mavjud 
boʻlmagan holatlarda “toʻliq tannarx + standart foydalilik” yondashuvining qoʻllanilishi, taqqoslanadigan bozor 
mavjud boʻlganda esa ushbu qiymatning sifat va yetkazib berish shartlariga moslashtirilgan bozor bahosi bilan 
qiyoslanishi gʻallachilik klasterining turli texnologik bosqichlariga transfert baholash mexanizmini moslashtirish 
imkonini beradi.

Javobgarlik markazlari va ichki transfert baholarining yagona model doirasida oʻzaro bogʻlanishi ichki 
nazoratning axborot bazasini ham kengaytiradi. Bunda xarajatlarning qaysi segment va qaysi javobgarlik 
markazida shakllangani, mahsulotning keyingi bosqichga qanday ichki bahoda oʻtkazilgani hamda tegishli 
markaz iqtisodiy natijasining qanday shakllangani izchil kuzatilishi mumkin. Natijada xarajatlarning shakllanish 
joylari boʻyicha nazoratni tashkil etish, markazlar natijalarini oʻzaro qiyoslash va boshqaruv qarorlari uchun 
zarur boʻlgan analitik axborotni shakllantirish imkoniyati yuzaga keladi. Bu jihat xarajatlarni kelib chiqish joylari 
va javobgarlik markazlari boʻyicha hisobga olishni rivojlantirishga qaratilgan mahalliy tadqiqotlar natijalarini [3] 
gʻallachilik klasterlarining qiymat zanjiri xususiyatlari bilan toʻldiradi.

Taklif etilgan ichki transfert baholarini shakllantirish usulining amaliy qoʻllanilishi “KATTAKURGAN 
GʻALLA CLUSTER” MChJ faoliyatida amalga oshirilgan. Mazkur uslubiy yondashuvni korxona faoliyatiga 
moslashtirishda uning buxgalteriya hisobi registrlari va ichki boshqaruv hisobotlari maʼlumotlari tahlil qilindi 
[5]. Natijada ichki boʻlinmalar oʻrtasidagi oʻzaro hisob-kitoblarni takomillashtirish, bir boʻlinmadan ikkinchi 

boʻlinmaga beriladigan xomashyo va mahsulotlarni baholash hamda har bir ishlab chiqarish boʻlinmasining 
moliya-xoʻjalik faoliyati natijalarini alohida aniqlash uchun hisob-analitik imkoniyat yaratildi. Bu esa boʻlinmalar 
faoliyatini iqtisodiy baholash va kelgusida olinadigan foydani koʻpaytirishga qaratilgan boshqaruv qarorlarini 
asoslash imkoniyatini kengaytiradi.

Umuman, tadqiqot natijalari gʻallachilik klasterlarida ishlab chiqarish xarajatlari hisobini takomillashtirishda 
javobgarlik markazlari va ichki transfert baholarini alohida elementlar sifatida emas, balki oʻzaro bogʻlangan 
yagona hisob modeli doirasida qoʻllash maqsadga muvofiqligini koʻrsatadi. Taklif etilgan modelning ilmiy-
uslubiy xususiyati qiymat zanjirining “yetishtirish — saqlash — qayta ishlash — sotish” bosqichlarini javobgarlik 
markazlari bilan bogʻlash hamda ular oʻrtasidagi mahsulot va yarim tayyor mahsulotlar harakatini toʻliq tannarx, 
standart foydalilik va bozor bahosini uygʻunlashtiruvchi ichki transfert baholari asosida aks ettirishdan iborat. 
Mazkur yondashuv ichki boʻlinmalar oʻrtasidagi hisob-kitoblarni takomillashtirish, xomashyo va mahsulotlar 
harakatini iqtisodiy asoslangan transfert baholari orqali aks ettirish, har bir ishlab chiqarish boʻlinmasining 
xarajatlari va moliya-xoʻjalik faoliyati natijalarini alohida aniqlash hamda boshqaruv qarorlari uchun zarur 
analitik axborotni shakllantirish imkoniyatlarini kengaytiradi.

X U L O S A  V A  T A K L I F L A R
Oʻtkazilgan tadqiqot natijalari asosida quyidagi xulosa va takliflar shakllantirildi.
Birinchidan, gʻallachilik klasterlarida ishlab chiqarish xarajatlari va iqtisodiy natijalarni javobgarlik 

markazlari kesimida hisobga olish amaliyotini yanada rivojlantirish imkoniyatlari mavjud. Oʻrganilgan 24 ta 
gʻallachilik klasterining 4 tasida, yaʼni 16,7 foizida bunday hisob tizimining mavjudligi qiymat zanjirining alohida 
bosqichlari natijadorligini baholash tizimini yanada takomillashtirish zarurligini koʻrsatdi. Shu bilan birga, 
soʻrovda ishtirok etgan bosh buxgalter va rahbar xodimlarning 91 foizi javobgarlik markazlari tizimini joriy etish 
zarurligini qoʻllab-quvvatlagan.

Ikkinchidan, gʻallachilik klasterlarida ishlab chiqarish xarajatlari va iqtisodiy natijalarni ichki boʻlinmalar 
kesimida shakllantirish maqsadida “yetishtirish — saqlash — qayta ishlash — sotish” qiymat zanjirini javobgarlik 
markazlari bilan oʻzaro bogʻlashga asoslangan hisob modeli taklif etildi. Model doirasida oltita asosiy javobgarlik 
markazi toʻrtta funksional segment tarkibida birlashtirilib, JM-7 “Ijtimoiy soha” yordamchi javobgarlik markazi 
sifatida alohida ajratildi. Mazkur yondashuv har bir ishlab chiqarish boʻlinmasida shakllanadigan xarajatlar, 
daromadlar va iqtisodiy natijalarni ularning yuzaga kelish joylari boʻyicha alohida hisobga olish uchun zarur 
analitik bazani yaratadi.

Uchinchidan, gʻallachilik klasterining ichki boʻlinmalari oʻrtasida harakatlanuvchi mahsulot va yarim tayyor 
mahsulotlarni iqtisodiy asoslangan holda baholash maqsadida toʻliq tannarx, standart foydalilik va bozor 
bahosini oʻzaro uygʻunlashtirishga asoslangan ichki transfert baholarini shakllantirish usuli ishlab chiqildi. 
Taqqoslanadigan tashqi bozor mavjud boʻlmagan holatda transfert bahosini toʻliq tannarx va standart foydalilik 
asosida, tashqi bozor mavjud boʻlgan holatda esa mazkur qiymatni mahsulot sifati va yetkazib berish shartlarini 
hisobga olgan holda tuzatilgan bozor bahosi bilan qiyoslash asosida aniqlash taklif etildi.

Toʻrtinchidan, taklif etilgan transfert baholarini shakllantirish usulining amaliyotga joriy etilishi ichki 
boʻlinmalar oʻrtasida mahsulot va yarim tayyor mahsulotlar harakatini yagona uslubiy mezon asosida baholash, 
ularning qiymatini tegishli boʻlinmalarda shakllangan xarajatlar va iqtisodiy sharoitlardan kelib chiqib aniqlash 
imkonini beradi. Natijada ichki hisob-kitoblarning izchilligi taʼminlanib, har bir ishlab chiqarish boʻlinmasining 
xarajatlari va iqtisodiy natijalarini alohida shakllantirish uchun zarur hisob axboroti yuzaga keladi.

Beshinchidan, javobgarlik markazlari va ichki transfert baholarini yagona hisob mexanizmida oʻzaro 
bogʻlash ichki boʻlinmalar oʻrtasidagi hisob-kitoblarni takomillashtirish, bir boʻlinmadan ikkinchi boʻlinmaga 
beriladigan xomashyo va mahsulotlarni iqtisodiy asoslangan holda baholash hamda har bir ishlab chiqarish 
boʻlinmasining moliya-xoʻjalik faoliyati natijalarini alohida aniqlash imkonini beradi. Bu esa boʻlinmalar faoliyatini 
iqtisodiy baholash va kelgusida olinadigan foydani koʻpaytirishga qaratilgan boshqaruv qarorlarini asoslash 
uchun zarur analitik axborotni shakllantiradi.

Oltinchidan, ishlab chiqilgan ichki transfert baholarini shakllantirish usuli “KATTAKURGAN GʻALLA 
CLUSTER” MChJ faoliyatiga joriy etilgan. Uni korxona faoliyatiga amaliy moslashtirishda buxgalteriya 
hisobi registrlari va ichki boshqaruv hisobotlari maʼlumotlaridan foydalanildi [5]. Mazkur usulning qoʻllanilishi 
korxona ichki boʻlinmalari oʻrtasida oʻzaro hisob-kitoblarni amalga oshirish, bir-biriga beriladigan xomashyo 
va mahsulotlarni baholash hamda har bir ishlab chiqarish boʻlinmasining moliya-xoʻjalik faoliyati natijalarini 
alohida aniqlash imkoniyatlarini kengaytirdi.

